
P16 娛樂

樂隊「Locksmiths開鎖佬」推出今年首支派台歌《陪我
去台北》，除了飛往台北拍MV外，更邀得歌手洪助昇擔任
MV導演。問到拍攝有何難忘事？Locksmiths表示：「一定係
我哋需要跑動嘅劇情，因為講我哋五個一齊『追』同一個女
仔，由夜晚10點跑到凌晨3點冇停過，跑咗唔少台灣嘅景
點，隻腳隔咗幾日返到香港先至覺得痠痛，不過一切都值
得！」問到最喜歡哪一幕？他們齊聲說：「一定係喺十分放煙
花同仙女棒嘅一幕，因為我哋當中有幾個成員未放過煙花。」

由薛家燕、胡美貽（Ni-
cole）、莊子璇（Hilary）和徐文
浩主持的賀年風水節目《2025風
生水起》，今晚播出最後一集，
堪輿學家麥玲玲會為幾位主持睇
面相。她指 Hilary 有觀眾緣之
餘，長輩緣亦相當不俗，但命格

易鑽牛角尖，更指她有機會陷入
三角戀：「佢塊面有橫刀奪愛
痣，感情方面易有第三者。」而
Nicole 除了被批會嫁個有錢人
外，更很大機會在蛇年「喜事重
重」，暗示 Nicole 隨時閃婚之
餘，還會有其他喜事。

Locksmiths去台灣跑到腳軟

莊子璇易陷三角戀
型男林峯與堪輿學家李丞責昨

日到尖沙咀出席活動，吸引大批市
民圍觀。林峯笑言：「尋晚啱啱喺
內地返嚟，入屋時打咗個乞嗤
『閃』親條腰，應該係喺內地嘅太
太同囡囡太掛住我，先令我打乞
嗤。」他透露下星期會為電影開
工，大約3月便拍完，之後專心籌
備5月的紅館騷，他笑言：「濕身
就梗㗎啦！同埋今年會推出3首新
歌。」
談到新一年會否想添個蛇仔或

蛇女？他笑言未必趕得切，不過會
盡力，希望明年可以一家四口去滑
雪。他坦言問過女兒想不想要個弟
妹：「但囡囡冇意見。」林峯覺得
現時小朋友的功課比他以前難很
多：「教個女做功課，我都要查字
典。」並笑言到學校面試時，覺得

自己才是主角。他又稱與太太已有
共識，會為女兒提供舒適環境，讓
她自己選擇未來。

■林峯預告紅館騷必定濕身。

■Locksmiths 去台灣寓工作於娛
樂。

張家輝與馬浚偉識於微時，經過多
年奮鬥，兩人現已事業有成，貴為影帝
的家輝是影壇搶手貨，馬浚偉則是新城
首席營運總監。家輝昨日出席活動時坦
言很懷念昔日與馬浚偉拍劇的日子，
並開玩笑稱見到對方現時成就顯赫，
有點接受不到。

林峯盡力為囡囡添弟妹

為新城團拜主持醒獅點睛儀式

馬浚偉成就顯赫
張家輝接受唔到
「新城廣播乙巳年新春團拜」昨日舉行，邀得律

政司副司長張國鈞、影帝張家輝聯同新城首
席營運總監馬浚偉、鎮台之寶薛家燕及一眾高層主
持醒獅點睛儀式，歌手吳若希、姚焯菲（Chan-
tel）、鍾柔美（Yumi）、詹天文（Windy）、張馳
豪、冼靖峰、林智樂等亦有到場支持。

活動上，家燕姐讚家輝愈來愈有型，家輝則讚
家燕姐皮膚「滑嘟嘟」冇皺紋，家燕姐搞笑稱早
上去了拉面皮，又指雖然雙方沒有合作，但見過
很多次，經常跟家輝說加油，怎料家輝聲稱想開
始「收油」，又笑言看到馬浚偉現在成就顯赫，接
受不到對方如此成功，但每次見面都憶起以前拍劇
的情景。家輝應家燕姐要求向大家講鼓勵說話：
「有得做就做，做好自己就得，大家都努力工
作。」提到家輝出新歌，他笑言：「我一向冇野心做
歌星，只係電影需要一首片尾歌，依家預算唔係好

多，如果請人唱要畀錢，監製叫
我自己搞，所以我就自己唱。」
之後家燕姐與吳若希一齊受
訪，吳若希表示想家燕

姐做說客，請

家輝與她合作唱歌，在後台已拉着對方合照：「家
輝哥好風趣，佢叫我唔好再鬧老公，我就話其實我
好愛老公，會將呢番說話銘記於心。我好錫老公，
之前已同佢『開年』，幫佢慶祝生日。」

Windy自認牌品好

談到「粵語片笑匠」俞明離世，享年100歲，
家燕姐說：「俞明叔睇住我大，合作嘅電影超過20
部。記得細個拍戲，俞明叔見到我哋瞌眼瞓，會講
笑話氹大家開心，佢帶畀大家好多歡樂。」
Chantel、Yumi和Windy不約而同透露今年發

了新年財，Yumi 笑言已18歲、所以有小賭怡情的
初體驗，但她與Chantel不懂得打麻雀，只是跟
親友玩魚蝦蟹。Windy坦言懂得打麻雀，
技巧與牌品都了得，絕不會發脾氣。
問她們有否約炎明熹敘舊？她們
均稱沒有，不過看到對方在社
交網的帖文都是開心事，這
點最重要，也希望有機
會來個「聲夢」學員
團拜。

■ 馬 浚 偉
（左）與張家輝一
起成長、奮鬥，多
年來友情不變。

■多位歌手出席新城團拜，場面熱鬧。




